
MEMORIA  XUSTIFICATIVA  DO  CONVENIO  DE  COLABORACIÓN  ENTRE  A 

CONSELLERÍA  DE  PRESIDENCIA,  XUSTIZA  E  DEPORTES  E  O  O  CONCELLO  DE 

PONTEVEDRA PARA A EXECUCIÓN DAS OBRAS DE CONSTRUCIÓN DO PAVILLÓN 

DEPORTIVO  PARA  TENIS  DE  MESA  NO  BARRIO  DE  MONTE  PORREIRO  EN 

PONTEVEDRA

I. Departamento que tramita o convenio

A Consellería  de  Presidencia,  Xustiza  e  Deportes é  o  departamento  ao  que  lle 

corresponde a elaboración, proposta e execución da política do Goberno galego en 

materia de Administración Local, de conformidade co previsto no Decreto 136/2024, 

do  20  de  maio,  polo  que  se  establece  a  estrutura  orgánica  da   Consellería  de 

Presidencia, Xustiza e Deportes (DOG núm. 101 do  27 de maio).

II. Antecedentes

A Xunta de Galicia, a través da Consellería de Presidencia, Xustiza e Deportes, ten 

previsto  asinar  un  convenio  de  cooperación  co  Concello  de  Pontevedra  para  a 

execución das obras de construción do pavillón deportivo para tenis de mesa no barrio 

de Monte Porreiro en Pontevedra, que abrangue os anos 2026, 2027 e 2028.

O  Decreto  136/2024,  do  20  de  maio,  polo  que  se  fixa  a  estrutura  orgánica  da 

Consellería  de  Presidencia,  Xustiza  e  Deportes,   é  o  departamento  da  Xunta de 

Galicia ao cal  lle corresponde a elaboración,  proposta e execución da política do 

Goberno galego en materia de Administración local.

Os artigos 194 e 195 da Lei  5/1997,  do 22 de xullo,  de administración de Galicia, 

establecen  que,  no  que  atinxe  ás  relacións  coas  entidades  locais  galegas, 

correspóndenlle á Xunta de Galicia ás competencias de cooperación e colaboración, 

podéndose estas materializarse mediante a subscrición de convenios.

Segundo dispoñen os artigos 25 e 26.1 da Lei 7/1985, do 2 de abril, reguladora das 

bases do réxime local,  e 80 e 81 da LALGA, os concellos deberán prestar á súa 

cidadanía  os  servizos  públicos  que  contribúan  a  satisfacer  as  necesidades  e 

aspiracións  da  veciñanza,  entre  os  que  se  atopan  a  promoción  do  deporte  e 

instalacións deportivas e de ocupación do tempo libre.

III. Finalidade

Para os efectos sinalados, tense previsto formalizar co concello de Pontevedra o 

instrumento convencional a que se refire a presente memoria, cunha duración que 

abrangue dende a súa sinatura ata o 31 de decembro de 2028.

IV. Obxecto do convenio

Este convenio ten por obxecto fixar as liñas de colaboración entre a Consellería de 

Presidencia,  Xustiza e Deportes  e o Concello de Pontevedra para a execución das 

obras de construción do pavillón deportivo para tenis de mesa no barrio de Monte 

Porreiro en Pontevedra, segundo a memoria técnica valorada, cuxo orzamento se xunta 

como anexo I ao convenio e do que forma parte.

V. Fundamentos do convenio

O  Concello  de  Pontevedra  manifestou  a  necesidade  de  asistencia  por  parte  da 

Consellería  de  Presidencia,  Xustiza  e  Deportes  para  a  execución  das  obra  de 

construción do pavillón deportivo para tenis de mesa no barrio de Monte Porreiro en 

Pontevedra.

A actuación permitirá substituír as instalacións deportivas existentes, que presentan 

limitacións  para  atender  adecuadamente  as  necesidades  actuais,  por  unha 

infraestrutura moderna, accesible e sostible, especificamente concibida para a práctica 

do  tenis  de  mesa  e  para  o  desenvolvemento  de  actividades  de  adestramento  e 

competición. A nova instalación dará resposta ás necesidades do Club Tenis de Mesa 

de Monte Porreiro, entidade deportiva de especial relevancia e traxectoria na cidade, 

que desenvolve unha importante función de dinamización deportiva e social no barrio e 

que actualmente non dispón dun equipamento que reúna as condicións necesarias para 

o adecuado desenvolvemento da súa actividade.

O Club Tenis de Mesa Monte Porreiro, con sede na cidade de Pontevedra, constitúe 

unha das entidades deportivas  de maior  relevancia  e traxectoria da cidade,  cunha 

importante implantación no barrio. Na actualidade compite na Superdivisión Masculina 

e desenvolve unha ampla actividade deportiva, social e de convivencia, con equipos e 

deportistas  de  diferentes  categorías.  A  entidade  carece  na  actualidade  dunha 

instalación que reúna as condicións necesarias para o desenvolvemento integral da súa 

actividade, o que limita as posibilidades de concentración da actividade deportiva e 

dificulta a dispoñibilidade dun espazo especificamente deseñado para compatibilizar o 

adestramento, a competición, e a preparación física de deportistas.

O  proxecto  responde  ás  necesidades  específicas  dunha  entidade  deportiva  cunha 

actividade  competitiva  de  alto  nivel,  ao  tempo  que  configura  un  equipamento 

susceptible  de  acoller  actividades  deportivas  de  diferentes  categorías  e  perfís  de 

usuarios.

O novo equipamento contará cunha superficie de 3.624 m² e permitirá mellorar de 

forma  substancial  as  condicións  para  a  práctica  deportiva,  tanto  no  ámbito  do 

adestramento como da competición, ao tempo que contribuirá a incrementar a oferta 

de  equipamentos  deportivos  de  calidade  no  barrio.  A  actuación  está  concibida 

conforme a criterios de accesibilidade universal, eficiencia enerxética, sustentabilidade 

e integración paisaxística, procurando que a nova infraestrutura responda non só ás 

necesidades  funcionais  da  actividade  deportiva,  senón  tamén  aos  obxectivos  de 

mellora urbana e ambiental do ámbito no que se integra.

Xunto  coa  construción  do  equipamento  deportivo,  a  actuación  incorpora  unha 

intervención integral sobre o espazo urbano inmediato, mediante a creación dunha 

nova  área  pública  de  esparexemento  destinada  ao  conxunto  da  veciñanza.  En 

particular, proxéctase a creación dunha praza verde sobre a cuberta do equipamento 

deportivo,  cunha superficie  aproximada  de  4.928 m²,  que  permitirá  transformar  o 

interior da mazá nun novo espazo público de encontro, convivencia e relación veciñal.

As características socioeconómicas e urbanas de Monte Porreiro, así como as carencias 

actualmente existentes en materia de equipamentos deportivos e de espazos públicos 

cualificados,  determinan o interese público  e social  da actuación.  A súa execución 

contribuirá a mellorar as condicións de acceso á práctica deportiva,  especialmente 

entre a poboación infantil e xuvenil, e a reforzar o papel dos equipamentos e espazos 

públicos como elementos de encontro, participación e integración da comunidade.

Por todo o exposto, as medidas a desenvolver permiten concebir o novo pavillón como 

un  equipamento  deportivo  eficiente,  accesible  e  ambientalmente  responsable, 

integrando os  criterios  de  sustentabilidade  desde  a  fase  de  deseño  e  procurando 

reducir os seus custes enerxéticos e o impacto ambiental ao longo da súa vida útil.

Así pois, este convenio de colaboración responde ao interese público e social que 

representa a acción de fomento da Consellería de Presidencia, Xustiza e Deportes 

respecto da execución dunhas actuacións necesarias para  o normal funcionamento 

da entidade local, que lle permitan exercer as competencias e prestar os servizos que 

a  normativa  básica  en  materia  de  réxime local  lles  atribúe  aos  concellos,  como 

Administración máis próxima aos administrados.

A  conxuntura  descrita,  a  necesidade  de  asistencia  manifestada  polo  Concello  e  o 

obxectivo da actuación, así como a existencia de crédito adecuado e suficiente para a 

súa aplicación eficaz no restablecemento dos servizos municipais sobre os cales se 

actuará a través do convenio que se pretende subscribir,  acreditan a existencia de 

razóns  de  interese  público  que  xustifican  o  feito  de  recorrer  ao  procedemento 

excepcional de concesión directa dunha subvención a favor do Concello de Pontevedra.

Conforme  co  establecido  no  artigo  26.2º  da  Lei  9/2007,  do  13  de  xuño,  de 

subvencións de Galicia, faise constar que neste convenio non son de aplicación os 

principios de publicidade e concorrencia pública,  xa que o obxecto do convenio é 

atender  as  circunstancias  específicas  dese  concello  para  a  mellora  das 

infraestruturas municipais.

Incorpórase ao expediente declaración xustificando a imposibilidade de promover a 

concorrencia pública, de acordo co establecido no citado artigo 26.2º.

VI. Actuacións da subvención

O programa funcional do novo pavillón contempla os seguintes espazos:

a) Área de servizos xerais:

• Vestíbulo de acceso, dotado de sistema cortaventos para mellorar as condicións de 

confort térmico do edificio.

• Despacho destinado ás funcións de administración e xestión.

• Servizos hixiénicos de uso público.

•  Grada con capacidade  aproximada  para  200 espectadores  sentados,  destinada  a 

acoller público durante as actividades e competicións deportivas.

b) Áreas deportivas:

• Área de xogo configurada para permitir tanto o adestramento simultáneo de ata 30 

deportistas, mediante 15 pistas de 5 x 10 metros, como a disposición dunha pista de 

competición conforme ás dimensións requiridas para a Superdivisión, de 7 x 14 metros. 

A configuración do espazo permitirá adaptar a disposición das pistas ás diferentes 

necesidades de adestramento e competición.

• Área auxiliar destinada a ximnasio e preparación física, directamente vinculada coa 

área de xogo, que permitirá desenvolver actividades de quecemento, recuperación e 

adestramento cardiovascular.

O  proxecto  non  se  limita  á  substitución  ou  mellora  do  equipamento  deportivo 

existente, senón que aproveita a intervención para realizar unha actuación de maior 

alcance sobre o espazo urbano no que se integra.

En particular, a actuación permitirá:

•  Dotar  o barrio de Monte Porreiro dun novo espazo público de esparexemento e 

encontro.

• Reordenar e cualificar o interior da mazá, establecendo unha relación máis integrada 

co equipamento escolar existente.

• Mellorar a conectividade peonil no ámbito mediante a creación dunha nova conexión 

cualificada entre as rúas Bélxica e Alemaña.

• Recuperar para o uso cidadán unha superficie actualmente ocupada por espazos de 

carácter deportivo e de difícil accesibilidade.

• Mellorar a accesibilidade e a integración urbana do conxunto da parcela.

VII. Importe e aplicación orzamentaria

O  importe  total  das  actuacións  a  realizar  ao  abeiro  deste  convenio  ascende  á 

cantidade de seis millóns douscentos setenta e oito mil cento setenta euros 

con vinte  e  catro  céntimos (6.278.170,24 €) IVE  incluído, segundo a  memoria 

detallada e valorada, cuxo orzamento se xunta como anexo I a este convenio e do 

cal forma parte, que se fará efectivo durante os anos 2026, 2027 e 2028.

A  Consellería de Presidencia, Xustiza e Deportes, achegará a cantidade máxima de 

dous millóns de euros (2.000.000 €),  que supón  o 32 % do orzamento total do 

proxecto, con  cargo  á  05.01.121A.760.0,  código  de  proxecto  2015  00088 dos 

orzamentos  xerais  da  Comunidade  Autónoma  para  os  anos  2026,  2027  e  2028, 

distribuída do seguinte xeito:

- Ano 2026:    72.265,80€

- Ano 2027: 1.246.451,14 €

- Ano 2028:   681.283,06€

O  concello  de  Pontevedra  achegará  a  cantidade  de  cincocentos  once  mil 

douscentos sesenta e oito euros con dez céntimos (511.268,10€), que supón o 8 

% do orzamento total do proxecto, distribuída do seguinte xeito:

- Ano 2026: 511.268,10€

- Ano 2027: 0 €

- Ano 2028: 0 €

A  cantidade  restante,  é  dicir,  tres  millóns  setecentos  sesenta  e  seis  mil 

novecentos dous euros con catorce céntimos (3.766.902,14 €), segundo manifesta 

o Concello de Pontevedra, serán financiados con cargo aos fondos europeos FEDER, 

ao  ser  seleccionado  o  dito  Concello  como  beneficiario  pola  convocatoria  dunha 

subvención  para  a  asignación  da  senda  financeira  FEDER  a  Plans  de  Actuación 

Integrados de entidades locais (Plan EDIL), a través da Orde HAC/1072/2024, de 2 de 

outubro,  pola  que  se  aproban as  bases  reguladoras  para  a  asignación  da  senda 

financeira FEDER a Plans de actuación integrados de entidades locais, no marco do 

Desenvolvemento Urbán Sostible, con cargo ao Fondo Europeo de Desenvolvemento 

Rexional no período de programación 2021-2027 (BOE núm. 242 de 07.10.2024).

VIII. Polo exposto, considérase xustificada a utilización do instrumento convencional 

para articular as actuacións de referencia, quedando o dito convenio fóra do ámbito de 

aplicación da Lei 9/2017, de 8 de novembro, de contratos do sector público, pola que se 

traspoñen ao ordenamento xurídico español as directivas do Parlamento Europeo e do 

Consello 2014/23/UE e 2014/24/UE, do 26 de febreiro de 2014  con independencia de 

que,  ao  abeiro do previsto  no artigo 4 da dita  norma,  lle  sexan de aplicación  os 

principios desta lei para resolver as dúbidas e lagoas que se poidan presentar.

Santiago de Compostela, data da sinatura dixital

O secretario xeral técnico

Francisco Javier Abad Pardo

